
Službene novine Federacije BiH, broj 21/25 

Na osnovu člana 26c. stav (3) Zakona o agencijama i unutrašnjim službama za zaštitu ljudi i 

imovine ("Službene novine Federacije BiH", br. 78/08 i 67 /13), federalni ministar unutrašnjih 

poslova donosi  

 

METODOLOGIJU  

 

 

O IZMJENAMA I DOPUNAMA METODOLOGIJE O SADRŽAJU I NAČINU 

IZRADE PROCJENE UGROŽENOSTI I ELABORATA O ZAŠTITI  

 

 

 

1. U Metodologiji o sadržaju i načinu izrade procjene ugroženosti i elaborata o zaštiti 

("Službene novine Federacije BiH", br. 73/21, 53/22, 32/23 i 100/23) u tački 21. podtačka a) 

riječi: "s tlocrtima objekata i perimetra", brišu se.  

 

U podtački c) riječi: "- obuhvataju: nosivost konstrukcije, krova" zamjenjuju se riječima: 

"obuhvataju kratak opis konstrukcije krova".  

 

2. Tačka 23. mijenja se i glasi:  

 

"23. Grafički prilozi iz tačke 17. podtačka d) ove metodologije obuhvataju: tlocrtni prikaz 

objekta ili javne i druge površine s ucrtanim bitnim elementima objekta koji čine grafičke 

priloge procjeni, raspored prostora i prostorija, prilaz, ulaza / izlaza, kretnja i smještaj 

vrijednosti, s kritičnim tačkama, oznakama postojeće zaštite i dr., s tim da se prikaz štićenog 

objekta, osim tlocrta može učiniti i satelitskim snimkom, GPS snimkom i sl."  

 

3. U tački 33. iza riječi: "izrađuje agencija", dodaju se riječi: "na osnovu sklopljenog ugovora 

kojim pravno lice angažuje agenciju za izradu procjene ugroženosti i elaborata zaštite".  

 

4. Iza tačke 33. dodaju se nove tač. 33a. i 33b, koje glase:  

 

"33a. U dokumentu iz tačke 33. ove metodologije precizno se definišu rokovi izrade 

dokumenata iz tač. 16. i 26. ove metodologije.  

 

33b. U slučaju neispunjavanja obaveza iz tač. 33. i 33a. ove metodologije, agencija je 

prekršajno odgovorna u skladu sa članom 61a. stav (1) tačka 12. Zakona".  

 

5. Tačka 37. mijenja se i glasi:  

 

"37. Poseban akt - odluku iz tačke 36. ove metodologije - pravno lice sačinjava u skladu sa 

zakonom i podzakonskim aktima."  

 

6. Tačka 38. mijenja se i glasi:  



 

"38. Sadržaj posebnog akta - odluke iz tačke 36. ove metodologije data je na Obrascu broj 1., 

koji se nalazi u prilogu ove metodologije i njen je sastavni dio, uz obavezu pravnog lica da 

koristi službeni memorandum na čijem će zaglavlju biti istaknut logotip pravnog lica."  

 

7. U tački 42. riječi: "Obrascu broj 7" zamjenjuju se riječima "Obrascu broj 3".  

 

8. U tački 44. riječ "tri" zamjenjuje se riječju "dva".  

 

9. U tački 46. riječi: "120 dana" zamjenjuju se riječima: "180 dana".  

 

10. Iza tačke 46. dodaje se nova tačka 46a. koja glasi:  

 

"46a. Pravno lice koje je nadležnom organu iz tačke 45. ove metodologije predalo, uz zahtjev 

iz tačke 39. ove metodologije, potrebnu dokumentaciju na saglasnost za procjenu ugroženosti 

i elaborat o zaštiti smatra se da ih posjeduje do okončanja postupka".  

 

11. U tački 48. riječi: "Obrascu broj 5" zamjenjuju se riječima: "Obrascu broj 4", a riječi: 

"Obrascu broj 6" zamjenjuju se riječima: "Obrascu broj 5".  

 

12. Iza tačke 48. dodaje se nova tačka 48a. koja glasi:  

 

"48a. Obrazac broj 3 iz tačke 7. ove metodologije, Obrazac broj 4 i Obrazac broj 5. iz tačke 

11. ove metodlogije, nalaze se u prilogu ove metodlogije i čine njen sastavni dio."  

 

13. U tački 51. riječi: "dva primjerka" zamjenjuje se riječju "primjerke".  

 

14. U tački 60. riječi "do 31.12.2024. godine" zamjenjuje se riječima: "najkasnije do 

31.12.2027. godine".  

 

15. Ova metodologija stupa na snagu narednog dana od dana objavljivanja u "Službenim 

novinama Federacije BiH". 

Broj 01-03-04-1-2754/24 

17. marta 2025. godine 

Sarajevo 

 

Ministar 

Dr. sc. Ramo Isak, s. r. 



 



 

 
 



 



 



 



 


